
Rishigautamaproktam Shivarchanaphalopadesham

ఋషిగౌతమప్రోక్తం   శివార్చనఫలోపదేశమ్

(శివరహస్యాన్తర్గతే  ఉగ్రాఖ్యే )
అన్యానుత్పాదయామాస ప్రథమం  పార్వతీపతిః ।
శివలిఙ్గే కృతా పూజామోక్షాయ పరికల్పతే ॥ ౧౨౮॥
పఞ్చాక్షరేణ మన్త్రేణ  శివలిఙ్గే శివార్చనమ్ ।
యః కరిష్యతి యత్నేన స జీవన్ముక్త ఉచ్యతే ॥ ౧౨౯॥
రుద్రమన్త్రైరవిచ్ఛిన్నమభిషేకం   మహేశ్వరే ।
యః కరిష్యతి యత్నేన స జీవన్ముక్త ఉచ్యతే ॥ ౧౩౦॥
చన్దనాగరుకస్తూరీకర్పూరాణి  మహేశ్వరే ।
యః ప్రయచ్ఛతి  యత్నేన స జీవన్ముక్త ఉచ్యతే ॥ ౧౩౧॥
కాలాగరుసముద్భూతం ధూప శఙ్కరసన్నిధౌ ।
యః ప్రయచ్ఛతి  యత్నేన స జీవన్ముక్త ఉచ్యతే ॥ ౧౩౨॥
దీపావలీమాజ్యపూర్ణాం  శివలిఙ్గస్య  సన్నిధౌ ।
యః ప్రయచ్ఛతి  యత్నేన స జీవన్ముక్త ఉచ్యతే ॥ ౧౩౩॥
క్షీరాన్నం గోఘృతప్లుష్టం   సశర్కరముమాపతేః ॥
యః ప్రయచ్ఛతి  యత్నేన స జీవన్ముక్త ఉచ్యతే ॥ ౧౩౪॥
ప్రదక్షిణనమస్కారాన్  శివలిఙ్గస్య  సాదరమ్ ।
యః కరోతి ప్రయత్నేన  స జీవన్ముక్త ఉచ్యతే ॥ ౧౩౫॥
కవలే కవలే భక్త్యా మహాదేవానుకీర్తనమ్ ।
యః కరోతి ప్రయత్నేన  స జీవన్ముక్త ఉచ్యతే ॥ ౧౩౬॥
గచ్ఛంస్తిష్ఠఞ్చఛయానో  వా మహాదేవానుకీర్తనమ్ ।
యః కరోతి ప్రయత్నేన  స జీవన్యుక్త ఉచ్యతే ॥ ౧౩౭॥
గోక్షీరేణ మహాదేవంయోఽభిషిఞ్చతి సాదరమ్ ।

స భుక్త్వా సకలాన్భోగాన్ శివలోకం గమిష్యతి ॥ ౧౩౮॥
శ్వేతాక్షతైరపి  స్వచ్ఛైర్యః  పూజయతి శఙ్కరమ్ ।
స భుక్త్వా సకలాన్భోగాన్ శివలోకం గమిష్యతి ॥ ౧౩౯॥
తిలాక్షతైరపి  స్వచ్ఛైర్యః  పూజయతి శఙ్కరమ్ ।
స భుక్త్వా సకలాన్భోగాన్ శివలోకం గమిష్యతి ॥ ౧౪౦॥
ఘృతాన్నేన గుడాన్నేన యః శివం పూజయిష్యతి ।
స భుక్త్వా సకలాన్భోగాన్ శివలోకం గమిష్యతి ॥ ౧౪౧॥
యోవై దుకూలవస్త్రాద్యైః   శమ్భుం తం పూజయిష్యతి ।
స భుక్త్వా సకలాన్భోగాన్ శివలోకం గమిష్యతి ॥ ౧౪౨॥
యః సువర్ణేన  రత్నైర్వా  శఙ్కరం పూజయిష్యతి ।
స భుక్త్వా సకలాన్భోగాన్ శివలోకం గమిష్యతి ॥ ౧౪౩॥
యోమహాదేవభక్తానాం పరిచర్యాం కరిష్యతి ।
స భుక్త్వా సకలాన్భోగాన్ శివలోకం గమిష్యతి ॥ ౧౪౪॥
శరణంయాతి యః సామ్బం మనోవాక్కాయకర్మభిః ।
స భుక్త్వా సకలాన్భోగాన్ శివలోకం గమిష్యతి ॥ ౧౪౫॥
॥ ఇతి శివరహస్యాన్తర్గతే  ఋషిగౌతమప్రోక్తం   శివార్చనఫలోపదేశం సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౩। ౧౨౮-౧౪౫॥
- .. shrIshivarahasyam . ugrAkhyaH saptamAMshaH . adhyAyaH 23 . 128-145..

Notes:

Ṛṣi Gautama ఋషి గౌతమ delivers Upadeśa ఉపదేశ about Devotion to Śiva శివ i.e.

Śivabhakti శివభక్తి, Mahādevānukīrtanam మహాదేవానుకీర్తనమ్, making various offerings

to Śivaliṅga శివలిఙ్గ - as alternative means of worshiping Śiva శివ; and the merits thereof,

especially in terms of attaining Jīvanmukti జీవన్ముక్తి and Śivaloka శివలోక.

